
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԱՆԱՉ, ԱՆՑՈՒՄԱՅԻՆ ԵՎ ՆՊԱՍՏՈՂ  ԾՐԱԳՐԵՐԻ ԵՎ ՄԻՋՈՑԱՌՈՒՄՆԵՐԻ ՏԵՍԱԿՆԵՐԻ ԴԱՍԱԿԱՐԳՄԱՆ ՀԱՄԱԿԱՐԳԸ (ՏԱՔՍՈՆՈՄԻԱՆ) ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի անհրաժեշտությունը (նպատակը). 
«Հայաստանի Հանրապետությունում կանաչ, անցումային և նպաստող ծրագրերի և միջոցառումների տեսակների դասակարգման համակարգը (տաքսոնոմիան) հաստատելու մասին» Հայաստանի Հանրապետության կառավարության որոշման նախագծի ընդունումը կարևոր ուղենիշ է Հայաստանի Հանրապետությունում կանաչ, անցումային և նպաստող ծրագրերի ու միջոցառումների դասակարգման համակարգի ներդրման համար: Դասակարգման համակարգը (տաքսոնոմիան) կապահովի ավելի կանաչ, նորարարական և տեխնոլոգիապես առաջադեմ ապրանքների ու ծառայությունների համար շուկայի ավելի արագ զարգացումներ:
1. Առկա իրավիճակի նկարագրությունը և խնդիրները.
Հայաստանի Հանրապետությունը շուկայական տնտեսության ինստիտուտների ներդրմամբ ու հետագա կառուցվածքային և ինստիտուցիոնալ մի շարք բարեփոխումների շնորհիվ (կառավարման, տնտեսական, սոցիալական և այլն) գրանցել է սոցիալ-տնտեսական զարգացման մի շարք ձեռք բերումներ ու հաջողություններ։ Այս համատեքստում հատկանշական է, որ Հայաստանի Հանրապետությունը որոշակի նվաճումներ ունի կայուն և կանաչ տնտեսությանն անցման ուղղությամբ, մասնավորապես՝ ընդունվել են մի շարք օրենսդրական և ռազմավարական փաստաթղթեր՝ ուղղված կայուն տնտեսական զարգացմանը և շրջակա միջավայրի վրա բացասական ազդեցության մեղմմանը։
1. Առաջարկվող կարգավորման բնույթը.
Նախագծով նախատեսվում է սահմանել կանաչ, անցումային և նպաստող ծրագրերի և միջոցառումների տեսակները, առաջնահերթ ուղղություններն ու ենթաուղղությունները, ինչպես նաև դրանց տեխնիկական համապատասխանության չափանիշները: Վերոնշյալի ապահովման հիմնական գործիքակազմն ընդգրկում է օրենսդրական և իրավակարգավորող դաշտի բարելավմանն ուղղված նախաձեռնություններ, նախագծի հիմնական շահառու հանդիսացող կողմերի իրազեկվածության բարձրացում, համագործակցություն ոլորտի միջազգային գործընկեր կառույցների հետ, ինչպես նաև կանաչ ենթակառուցվածքներում ներդրումների խրախուսում։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ էկոնոմիկայի նախարարության կողմից Համաշխարհային բանկի աջակցությամբ: 
5. Իրավական ակտի կիրառման դեպքում ակնկալվող արդյունքները. 
[bookmark: _Hlk201224430]Նախագծի ընդունման արդյունքում Հայաստանի Հանրապետությունում կներդրվի կանաչ, անցումային և նպաստող ծրագրերի և միջոցառումների տեսակների դասակարգման համակարգը: 
6. Կապը ռազմավարական փաստաթղթերի հետ.
Իրավական ակտի ընդունման անհրաժեշտությունը պայմանավորված է Հայաստանի Հանրապետության կառավարության 2021 թվականի նոյեմբերի 18-ի N 1902–Լ որոշմամբ հաստատված Հայաստանի Հանրապետության կառավարության 2021-2026թթ կառավարության գործունեության միջոցառումների ծրագրի Հավելված 1-ի՝ Հայաստանի Հանրապետության էկոնոմիկայի նախարարության բաժնի 8-րդ նպատակի 86 միջոցառման կատարմամբ։

